
Чӑваш Республикин 
"Муниципаллӑ округсемпе хула 
округӗсен вырӑнти хӑй тытӑмлӑх 
органӗсене Раҫҫей Федерацийӗн пуҫламӑш ҫар учечӗ енӗпе панӑ
полномочийӗсене пурнӑҫлама паракан 
субвенцисене муниципаллӑ округсемпе 
хула округӗсен бюджечӗсем хушшинче 
пайламалли методика ҫинчен" 
саккунӗ ҫумне хушса ҫырни


Муниципаллӑ округсемпе хула округӗсен 
вырӑнти хӑй тытӑмлӑх органӗсене Раҫҫей Федерацийӗн 
пуҫламӑш ҫар учечӗ енӗпе панӑ полномочийӗсене пурнӑҫлама паракан субвенцисене муниципаллӑ округсемпе хула округӗсен 
бюджечӗсем хушшинче пайламалли
МЕТОДИКА


1. Раҫҫей Федерацийӗн пуҫламӑш ҫар учечӗ енӗпе муниципаллӑ округсемпе хула округӗсене панӑ полномочийӗсене пурнӑҫланӑ чухне пулакан муниципаллӑ округсемпе хула округӗсен тӑкак тивӗҫӗсене укҫа-тенкӗпе тивӗҫтерес ӗҫе (ҫав округсен территорийӗсенче муниципаллӑ пӗрлӗхсем тӑрӑх йӗркелекен ҫар комиссариачӗсен тытӑмлӑ пайӗсене туса хуман) федераци бюджетӗнчен ҫав тӗллевсемпе паракан субвенци (малалла – субвенци) шучӗпе туса пыраҫҫӗ. 
2. Субвенцисен калӑпӑшне Чӑваш Республикин Чӑваш Республикин черетлӗ финанс ҫулӗнчи тата планпа пӑхнӑ тапхӑрти республика бюджечӗ ҫинчен калакан саккунӗпе ҫирӗплетеҫҫӗ. 
3. Субвенцисен пӗтӗмӗшле калӑпӑшне муниципаллӑ округсемпе хула округӗсем хушшинче пайламалли кӑтартусем (критерисем) ҫаксем шутланаҫҫӗ: 
муниципаллӑ округӑн тата хула округӗн вырӑнти хӑй тытӑмлӑх органӗнче пуҫламӑш ҫар учечӗн ӗҫне туса пыма уйӑрнӑ ҫынсен шучӗ; 
муниципаллӑ округӑн тата хула округӗн вырӑнти хӑй тытӑмлӑх органӗнче пуҫламӑш ҫар учечӗн ӗҫне хӑйсен тӗп ӗҫӗпе пӗрле туса пыракан ҫынсен шучӗ; 
[bookmark: _GoBack]муниципаллӑ округӑн тата хула округӗн вырӑнти хӑй тытӑмлӑх органӗнче пуҫламӑш ҫар учечӗн ӗҫне хӑйӗн тӗп ӗҫӗпе пӗрле туса пыракан пӗр ҫын пуҫне вӑтамран шутласа палӑртнӑ ҫулталӑкри ӗҫ вӑхӑтӗнчи сехетсен шучӗ. 
4. I-кирек хӑш муниципаллӑ округӑн тата хула округӗн бюджетне пайласа памалли субвенци виҫине ҫак йӗркепе палӑртаҫҫӗ:
1) муниципаллӑ округӑн тата хула округӗн вырӑнти хӑй тытӑмлӑх органӗнче ҫар учечӗн ӗҫне туса пыракан пӗр ҫынна тытса тӑма каякан тӑкаксен нормативне (Si) ҫак формулӑпа шутласа палӑртаҫҫӗ:
Si = Sзп + Sаренда + Sсвязь + Sтрансп + Sком. расх + Sком. усл + Sмат. обесп, ӑҫта:
Sзп – ҫар учечӗн ӗҫне туса пыракан ҫынсене ӗҫшӗн тӳленипе пулакан тӑкаксем, ҫав шутра ӗҫ тӳлевӗн фондне куҫарса паракан тивӗҫлӗ тӳлевсем;
Sаренда – пӳлӗмсене тара илнӗшӗн тӳлеме каякан тӑкаксем;
Sсвязь – ҫыхӑну пулӑшӑвӗшӗн тӳлеме каякан тӑкаксем;
Sтрансп – транспорт пулӑшӑвӗшӗн тӳлеме каякан тӑкаксем;
Sком. расх – командировка тӑкакӗсем;
Sком. усл – коммуналлӑ пулӑшу ӗҫӗсемшӗн тӳлеме каякан тӑкаксем;
Sмат. обесп – сӗтел-пуканпа, инвентарьпе, оргтехникӑпа, ҫыхӑну хатӗрӗсемпе, тӑкакламалли материалсемпе тивӗҫтерме каякан тӑкаксем.
Муниципаллӑ округӑн тата хула округӗн вырӑнти хӑй тытӑмлӑх органӗнче ҫар учечӗн ӗҫне туса пыракан пӗр ҫынна тытса тӑма каякан тӑкаксен нормативне федерацин ӗҫ тӑвакан влаҫӗн оборона енӗпе патшалӑх политикине туса хатӗрлес тата ӑна нормативлӑ право тӗлӗшӗнчен йӗркелесе пырас енӗпе ӗҫлекен органӗ субвенцисене валеҫнӗ чухне усӑ куракан пуҫламӑш даннӑйсене тӗпе хурса палӑртаҫҫӗ;
2) i-кирек хӑш муниципаллӑ округӑн тата хула округӗн вырӑнти хӑй тытӑмлӑх органӗнче пуҫламӑш ҫар учечӗн ӗҫне туса пыма ятарласа уйӑрнӑ ҫынсен (Nосвобi) тата i-кирек хӑш муниципаллӑ округӑн тата хула округӗн вырӑнти хӑй тытӑмлӑх органӗнче пуҫламӑш ҫар учечӗн ӗҫне хӑйсен тӗп ӗҫӗпе пӗрле туса пыракан ҫынсен (Nсовмi) шутне Федерацин "Чӑваш Республикин ҫар комиссариачӗ" хысна учрежденийӗнчен паракан сведенисене тӗпе хурса, вырӑнти хӑй тытӑмлӑх органӗсенче ҫар учечӗн ӗҫне туса пыракан ҫынсен хисепне Раҫҫей Федерацийӗн Правительстви ҫирӗплетнӗ нормӑсене шута илсе палӑртаҫҫӗ;
3) i-кирек хӑш муниципаллӑ округӑн тата хула округӗн бюджетне уйӑрса паракан субвенцисен виҫине (Vсубi) ҫак формулӑпа шутласа палӑртаҫҫӗ:
Vсубi = (Nосвобi + Nсовмi × ki) × Si, ӑҫта:
Nосвобi – i-кирек хӑш муниципаллӑ округӑн тата хула округӗн вырӑнти хӑй тытӑмлӑх органӗнче пуҫламӑш ҫар учечӗн ӗҫне туса пыма ятарласа уйӑрнӑ ҫынсен шучӗ;
Nсовмi – i-кирек хӑш муниципаллӑ округӑн тата хула округӗн вырӑнти хӑй тытӑмлӑх органӗнче пуҫламӑш ҫар учечӗн ӗҫне хӑйсен тӗп ӗҫӗпе пӗрле туса пыракан ҫынсен шучӗ;
Si – i-кирек хӑш муниципаллӑ округӑн тата хула округӗн вырӑнти хӑй тытӑмлӑх органӗнче ҫар учечӗн ӗҫне туса пыракан пӗр ҫынна тытса тӑма каякан тӑкаксем;
ki – i-кирек хӑш муниципаллӑ округӑн тата хула округӗн вырӑнти хӑй тытӑмлӑх органӗнче ҫар учечӗн ӗҫне туса пыракан ҫыннӑн ӗҫ вӑхӑчӗн коэффициенчӗ, ӑна ҫак формулӑпа шутласа палӑртаҫҫӗ:
ki = tсовмi / tосвоб, ӑҫта:
tсовмi – ӗҫлекен пӗр ҫынна муниципаллӑ округӑн тата хула округӗн вырӑнти хӑй тытӑмлӑх органӗнче пуҫламӑш ҫар учечӗн ӗҫне хӑйӗн тӗп ӗҫӗпе пӗрле туса пыма кирлӗ вӑхӑт (ҫулталӑкне 792 сехетрен ытла мар);
tосвоб – ҫулталӑкри ӗҫ вӑхӑчӗн виҫи, вӑл 1980 сехетпе танлашать (ҫулталӑкри 247,5 ӗҫ кунне пӗр ӗҫ кунӗнчи 8 сехет ҫине хутласа).
5. Муниципаллӑ округсен тата хула округӗсен бюджечӗсене пайласа паракан субвенцисен пӗтӗмӗшле калӑпӑшне (Vsuмсуб) кашни i-кирек хӑш муниципаллӑ округ тата хула округӗ валли шутласа палӑртнӑ субвенцисен виҫине хушса ҫак формулӑпа шутласа палӑртаҫҫӗ:
[image: ] ӑҫта:
n – вырӑнти хӑй тытӑмлӑх органӗсем пуҫламӑш ҫар учечӗн ӗҫне туса пырас енӗпе Раҫҫей Федерацийӗн полномочийӗсене пурнӑҫлакан территорисем пур муниципалитет округӗсен тата хула округӗсен шучӗ;
Vсубi – i-кирек хӑш муниципаллӑ округӑн тата хула округӗн бюджетне шутласа панӑ субвенци виҫи;
i – муниципаллӑ округ тата хула округӗ.

